ԱՄՓՈՓԱԹԵՐԹ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՀՀ ԿԱ ՈՍՏԻԿԱՆՈՒԹՅԱՆ ԱՌԱՋԱՐԿՈՒԹՅԱՆ ՎԵՐԱԲԵՐՅԱԼ
	Առարկության , առաջարկության հեղինակը, գրության ստացման ամսաթիվը, գրության համարը


	Առարկության, առաջարկության բովանդակությունը
	Եզրակացություն
	Կատարված փոփոխությունը

	Մշտապես գործող պետաիրավական նախարարական կոմիտեի 2011 թվականի մայիսի 12-ի նիստի արձանագրության
	   Առաջարկվում է նախագծի 1-ին հոդվածից հանել խոշտանգմամբ զուգորդված սպանությունը որպես ծանրացնող հանգամանք, քանի որ այն ըստ էության նույնանում է առանձին դաժանությամբ սպանության հետ:

	Չի ընդունվել

ՀՀ արդարադատության նախարարության կողմից ներկայացված ՀՀ քրեական օրենսգրքում փոփոխություններ և լրացում կատարելու մասին ՀՀ օրենքի նախագծում խոշտանգմամբ զուգորդված սպանությունը, որպես սպանության որակյալ հանցակազմ (ծանրացնող հանգամանք) նախատեսելը պայմանավորված է այն հանգամանով, որ խոշտանգումը և առանձին դաժանությունը առանձին հասկացություններ են: Այսպես` ՄԱԿ-ի «Խոշտանգումների և այլ դաժան, անմարդկային կամ նվաստացնող վերաբերմունքի ու պատժի դեմ» Կոնվենցիայի 1-ին հոդվածի 1-ին մասի համաձայն, խոշտանգում է  ցանկացած գործողություն, որով որևէ անձի դիտավորությամբ պատճառվում է մարմնական կամ մտավոր ուժեղ ցավ կամ տառապանք՝ նրանից կամ երրորդ անձից տեղեկություններ կամ խոստովանություն կորզելու, այն գործողության համար պատժելու, որը կատարել կամ կատարման մեջ կասկածվում է նա կամ երրորդ անձը, կամ նրան կամ երրորդ անձին վախեցնելու կամ հարկադրելու նպատակով, կամ ցանկացած տեսակի խտրականության վրա հիմնված ցանկացած պատճառով, երբ նման ցավը կամ տառապանքը պատճառվում է պետական պաշտոնյայի կամ պաշտոնապես հանդես եկող այլ անձի կողմից,  կամ նրանց դրդմամբ, թույլտվությամբ  կամ լուռ համաձայնությամբ...»։ 

Այս դրույթի մեկնաբանությունից բխում է, որ խոշտանգումն իրականացվում է կոնկրետ հոդվածում նշված նպատակներով, այսինքն, սուբյեկտիվ կողմից խոշտանգումն ունի պարտադիր հատկանիշ. այն է` նպատակը, որը դրսևորվում է անձից կամ երրորդ անձից տեղեկություններ կամ խոստովանություն ստանալու, կամ նրա կամ երրորդ անձի կողմից կատարված արարքի կամ դրա կատարման մեջ կասկածվելու համար նրան պատժելու, կամ նրան կամ երրորդ անձին ահաբեկելու կամ որևէ գործողություն կատարելուն կամ որևէ գործողություն կատարելուց ձեռնպահ մնալուն հարկադրելու նպատակով կամ խտրականության վրա հիմնված ցանկացած պատճառով:


Վերը նշվածից բխում է, որ խոշտանգումն  առանձին արարք է, որն ունի սուբյեկտիվ կողմի պարտադիր հատկանիշ, այն է` հատուկ նպատակ:


Ի տարբերություն դրա` առաձին դաժանությունը ոչ թե ինքնուրույն արարք է, այլ ընդամենը հանցագործությունը ծանրացնող հանգամանք: Դա հիմնավորվում է նաև նրանով, որ ներկայիս քրեական օրենսդհրքի 119-րդ հոդվածը որպես խոշտանգման առանձին ծանրացնող հանգամանք նախատեսում է առանձին դաժանությամբ կատարված խոշտանգումը: Այսինքն, առանձին դաժանությամբ կատարված լինելը հանդիսանում է ընդամենը հանցագործությունը ծանրացնող հանգամանք, այլ ոչ թե օբյեկտիվ իրականության մեջ կատարվող արարք:
Հաշվի առնելով վերը նշվածը` առաջարկությունն ընդունելի չէ:

	


